
Radunanza extraordinaria dal CAS EB, als 4 october 2007 
a l’hotel Rezia-Posta a Susch 

__________________________________________________ 
 

 
 
In nom da la suprastanza dal CAS EB salüda nossa presidenta Gianna a tuots preschaints a 
la radunanza extraordinaria qua a Susch. Ün salüd spezial drizz’ella a nossas guardgias da 
chamonnas Franziska Baumgartner ed a Heinz Enz. 
 
A quista radunanza  sun preschaintas 31 persunas  
 
s-chüsats:  Corsina Feuerstein-Betschard 
 Anton Caviezel 
 Jon Domenic Parolini 
 Christa Rauch 
 Anna Barbla Buchli 
 Susi Walser 
 Ludwig Kratinger 
 Thomas Player 
 Linard Marugg 
 Andrea Bonifazi 
 Irma Egler 
 Nesa Engler 
 
Nossa commembra e guardgia chamonna Christina Antonini-Enz ans ha bandunà per 
adüna. La radunanza s’adozza in sia memoria. 
 
Nossa actuara Corsina Feuerstein-Betschard s’ha s-chüsada per quista radunanza causa 
malatia. Il protocol vegn scrit tras il suotsegnà Jon Poo Werro  
 
Sco scrutinadurs vegnan elets Fritz Felix e Sepp Erni. 
 
Davo cha nossa presidenta ha giavüschà ün pitschen müdamaint da la glista da tractandas 
vuschan ils preschaints las seguaintas tractandas. 
 
1. Finanziaziun e credit da fabrica per üna sanaziun ed ün adattamaint da la chamonna Tuoi  
2. Infuormaziun a reguard l’alp Sprella in Val Müstair 
3. Decisiun: entrar contrat da fabrica per l’alp Sprella cun resalva 
4. Varia 
 
 
Tractanda 1 Finanziaziun e credit da fabrica per üna sanaziun ed ün adattamaint da 
 la chamonna Tuoi 
 
 
La presidenta dà il pled al schef da chamonnas Cla Duri Janett chi dà las seguaintas 
infuormaziuns. 
 
Sco prüma vegn orientà sur da l’istorgia da la chamonna Tuoi chi ais fingià passa 70 ans in 
proprietà da nossa secziun ed alura referi in detagl sur da la terza renovaziun chi sta quista 

saira in discussiun e cha la suprastanza giavüscha cha la radunanza deliberescha  il credit 
da fabrica. 
Per gnir ad avair üna basa da partenza ha la suprastanza manà plüs discuors cul res-
punsabel da la chamonna Tuoi, cun la guardgia chamonna acutala e guardians anteriuras, 
cun las instanzas cumünalas, chantunalas e cul CC. Davo tuot quists sclerimaints ais gnü fat 
üna inventarisaziun dals bsögns da renovaziun ed üna evaluaziun dals bsögns da las 
adattaziuns. 
 
Bsögns da renovaziun: 

- Fanestras ed üschöls (las fanestras sun da refar per granda part ils üschöls ston gnir 
refats tuots 

- Fatschadas da lain (remetter tuot la fatschada vers süd) 
- Fuonds da chadafö, stüva e local d’inviern (refar tuots trais fuonds) 
- Lavuors da pittur (impustüt la chadafö) 
- Dons d’ümidità (plafuond e chantuns da chadafö) 
- Diversas robettas 

 
Bsögns d’adattamaints: 

- Plazzas da durmir e plazzas local da mangiar. Il local da mangiar provisoric (in vici-
nanza da l’entrada) ais massa pitschen e na adattà per quel adöver. L’intent ais 
d’ingrondir la stüva vers la terassa sün la fundamainta dals schlers. L’ingrondimaint 
chi dess plazza per 20 persunas vegn traparti cul local existent per rumper il caracter 
da cantina.  

- Colliaziun directa da chadafö fin in stüva 
- Chamin stüva (dovra massa bler lö, chattar soluziun per far plü stigl) 
- Ümidità in chafadö ed i’l local d’inviern (la ventilaziun da vapur tir’ oura tuot il chod da la 

chadafö e la müraglia na isolada fuorma ümidità da condenz) 
- S-chodamaint local d’inviern (Cur cha la platta da fö ais circundada da roba per süantar 

ais il privel da fö massa grand e sto gnir eleminà. I sto gnir provà d’ütilisar plü bain la 
chalur da la pigna in stüva e temprar cun quella chalur eir il local d’inviern) 

- S-chalas da giallinas (Id ais gnü fat la dumanda sco rivar sül plan sura , resp. gio’n 
schler sainza las s-chalas stippas.  La soluziun ais statta da volver las s-chalas per 
90 grads. Tras que as po construir las s-chalas main stippas ed i pussibiltescha al 
guardgian da dir da chadafö gio’n schler sainza avair da passar il lö da lavar dals 
hommens. Sül plan sura vegn tras il  müdamaint da la s-chala eleminà la chombra   
s-chüra e la chombra da las guidas survegn tras que üna entrada directa. 

 
Als 19 october 2007 vegn ün rapreschantant dal CC sül lö per as laschar orientar sur dal 
proget. 
 
A man dad üna folia chi muossa la quantità da pernottaziuns dinviern 2006 e 2007 sparti süls 
dis as po conclüder cha la chamonna ais statta occuppada cun daplü sco 70 persunas be 
dürant 6 dis. 
 
Sur dals plans da proget chi sun gnüds disegnats cumünaivelmaing da Chasper Alexander,  
Seraina e Göri orientescha Chasper Alexander in detagl aman da plüssas folias sur dal plan 
schler, plan terrain e plan sura, sco eir da la fatschada süd, vest e nord. 

Scha la radunanza da quista saira fa bun il credit schi ais previs il seguaint programm da 
lavur: 

oct. 2007 Inoltraziun proget a la cumischiun da chamonnas 
oct.-dec.2007 Elavuraziun proget da fabrica 
schner 2008 Inoltraziun proget da fabrica e dumonda da subvenziun 
schner-marz 2008 proget d’execuziun 
gün-oct. 2008 Execuziun 
 
Davo cha la radunanza ais gnüda orientada minuziusamaing sur dal proget riva la presidenta 
la discussiun: 
 
Not Buchli fa la dumanda schi’d ais gnü stübgià la pussibiltà da far üna porta dal munt aint 
per rivar in schler. El vezza il problem per deponar tuot las bavrandas in schler cun stair ir 
gio da s-chala. 
Chasper Alexander managia cha la colliaziun tanter la tschuffa ingio chi gniva deponà fin qua 
la laina gniss isolada in möd cha las bavrandas as laschessan deponar là e metter la laina 
dadoura. 
 
Chasper Planta ais da lavis cha per üna chamonna saja ün bun schler indespensabel. El 
vezess eir gugent la pussibiltà d’entrada eir davantaint, que our da motivs d’ütilisaziun. 
 
Jürg Kindschi fa la dumanda schi’d ais gnü scleri la differenza da cuosts schi’s fabriches 
oura in il istess mumaint il palantschin in fond stanzas da dormir plü pitschnas. 
Chasper Alexander nu vezza pel mumaint la necessità e declera da nun avair calculà quista 
varianta. 
 
Il giavüsch dad integrar aint il proget stanzas sün palantschin ais gnü remarchà eir dad oters 
commembers. 
 
Franziska Baumgartner pretenda chi detta usche pacas nots ingio cha las stanzas da dormir 
sun totalmaing occupadas ed ella nu vezza la necessità da fabrichar daplü lö per durmir. 
 
Jachen Egler voul savair ingio chi vegn deponà ils skis scha la colliaziun tanter la tschuffa e 
las tualettas crodan davent. 
Chasper Alexander prevezza da deponar ils skis tanter las tualettas veglias ed il stabilimaint. 
 
Jon Walter ha dubis cha’l vent detta grand disturbi pro la lobgia nouva. 
Chasper Alexander sa  cha l’effet dal vent nu das-cha gnir ignorà. Els stübgian cun che 
varianta cha’l vent as lascha parar. 
 
Cla Duri referischa sco ultim sur dals cuosts. Ils cuosts sun gnüds calculats a man dals plans 
e sa muntan total a frs. 580'000.--. 
 
Cuosts da mantegnimaint, frs.  320'000.00 
Cuosts d’ingrondimaint, frs.   180'000.00 
Reserva, frs.    80'000.00 
 
Quist import total surpassa per bainquant la competenza da la cumischiun da chamonnas e 
sto gnir fat bun da la conferenza da presidents dal CAS. Eir scha pro quist gremium ais la 
glista d’aspet gronda ais nos schef da chamonnas da buna spranza chi’ns vegna acconsenti 
las subvenziuns. 

A nos schef da finanzas Andri Lansel para ils 580 milli francs ün ter grond bacun. Inpustüt 
perquai ch’el nu vezzas cha tras quista fabrica as lascha generar daplü entradas. Sch’el pero 
resguarda ils raps cha nus vain dvart, las subvenziuns cha nus das-chain spettar dal CC e 
cun agüd da la banca stess esser la finanziaziun sgürada. 
 
Not Buchli nu craja cha davo fabrichà nus lascha generar daplü entradas. Tenor sia exper-
ienza ais usche cha plü bain cha üna chamonna ais fabrichad’oura e plü bler ch’ella vegn 
frequentada. 
 
Nossa presidenta intuna amo üna vouta cha’ls detagls sur da la finanziaziun seguan in üna 
prossma radunanza.  
 
Davo cha ingün nu fa plü adöver da la discussiun dumanda Gianna chi chi voul acconsentir il 
credit da frs. 580'000.-- . Il credit vegn acconsenti dals 30 commembers preschaints sainza 
cuntravuschs. 
 
         
Tractanda 2 Infuormaziun a reguard l’alp Sprella in Val Müstair 
 
Nossa presidenta orientescha: 
 
L’alp Sprella ais in possess dal cumün da Müstair. Fin qua ais gnü l’alp fittada a persunas 
privatas indigenas ed estras sco eir a chatschaders. Occupaziun tanter 100 e 115 dis l’on. 
 
Ultimamaing ha il cumün stipulà nouvas cundiziuns e scrit oura l’alp per dar a fit . Suot il 
presidi da Jon Andrea Grond s’ha fuorma tanter 13 persunas da Müstair ün gruppa d’interess 
chi  ha annunzcha d’esser pronta da fittar l’alp. 
 
La gruppa d’interess a drizza a nossa secziun la dumanda scha nus füssan pronts da surtour 
l’alp Sprella e far landroura üna chamonna dal CAS. 
 
In seguit a nossa suprastanza contactà a las instanzas cumünalas da Müstair, e repre-
schantans dal turissem e gastro VM. Fat üna visita occulara insembel cul president da 
cumün Gilbert Ruinatscha e cun represchantans da la gruppa d’interess. 
Gnü discuors e fat visita occulara cun Uli Delang manader ressort chamonnas dal CAS e cul 
president da la cumischiun da chamonnas Reto Jenatsch 
 
L’alp Sprella as rechatta in üna contrada paschaivla fich adattada per far gittas eir cun 
uffants plü pitschens. In tuot il contuorn da la Val Müstair nu da que la pussibiltà da far üna 
gitta cun pernotaziun in üna chamonna dal CAS. Our da quist motiv ha nossa suprastanza  
plü o main survgni da tuot las instazas ed  organsiaziuns signals positivs ed impromischiuns 
da sustegn. 
 
Per manar l’alp Sprella sco chamonna dal CAS as sto far considerablas investiziuns. L’alp 
spordscha hoz la pussibiltà da dormir per 18 persunas. La tea nun ais partida aint bain, la 
tualetta ed il provedimaint d’aua nu sun sufficiaintas. Per manar l’alp sco chamonna dal CAS 
as stess fabrichar oura la tea obain la stalla o dafatta tuots duas objects.  Il fabricat nu gniss 
realisà avant il 2010. I’s vezza la pussibiltà da pajar üna buna part da las investiziuns cun 
raps esters.   

Nossa suprastanza ha gnü fat al cumün da Müstair la proposta da stipular ün contrat cul dret 
da fabrica per 99 ons. Il fit annual das-ch’ esser be simbolic. Las taxas da cumün per 
chanalisaziun, aua, forza electrica e.u.i. ston gnir relaschadas. 
 
Her saira, ils 3 ocotober vess la radunanza cumünala da Müstair gnü da decider sch’els sun 
pronts da suottascriver ün contrat cul dret da fabrica per nossa secziun o sch’els vöglian 
vender a nus l’alp. Displaschaivelmaing ha la radunanza cumünala per mancanzas da 
diversas retscherchas gnü da surtrar quista decisiun. 
 
 
Tractanda 3 Decisiun: entrar contrat da fabrica per l’apl Sprella cun resalva 
 
Gianna vuless savair da la radunanza sco cha la suprastanza s’ha da’s contegner. Avant sco 
dar oura raps e temp per stüdis e progets in quista fatschenda giavüsch’ella da la radunanza 
d’exprimer in merit. Ella driva la discussiun.  
 
Daniel Pitsch chi’d ais eir chatschader spera fich cha nossa secziun spordscha man e sur-
pigless la chamonna. El vezza quella soluziun sco unica per avair davo ün andamaint sgürà. 
 
A Robert Rietmann sco rapreschantant dals chatschaders para chi füss da mantegner la 
quietezza in Val Mora e na fabrichar intuorn l’alp. Inpustüt üna gestiun d’inviern in alb Sprella 
nu gniss dals chatschaders mai acconsenti. 
 
A Jachen Andri Planta  para cha üna val Mora chi’d ais unica in nos contuorns nu das-cha 
gnir molestada. El pretenda eir cha la Biosfera nun ha amo gnü in quista fatschenda l’ultim 
pled in chapital.  
 
Chasper Gaudenz ais da l’avis chi detta pro tuot quai chi’s voul metter inpé adversaris. El ais 
persvas cha per la generalità in Val ed eir per la secziun EB füss la realisaziun da quist 
proget üna chosa fich salüdaivla.   
 
Fritz Felix annunzcha eir üna tscherta skeptica invers il proget. Scha la secziun ha da far üna 
usche gronda investiziun per laschar serrà l’inviern schi nun ais quai üna tipica chamonna da 
CAS. El as dumanda sch’üna secziun da 750 commembers as po prestar d’aviar daplü sco 
trais chamonnas da mantegner. Nun as laschess quist proget realisar sur la Biosfera e na 
sur nossa secziun. 
 
Not Buchli ais da l’avis cha la suprastanza stess contiunar cun las trattativas. Ils jauers sun 
gnüds pro nus cun la dumonda e nus nu fessan üna bella figüra scha refüsessan tala. Cha il 
disturbi per la sulvaschina nu po esser fich grond demuossa l’exaimpel da la Val Roseg ingio 
chi vegn fat fich grond butin da chatscha eir scha in quista val as rechattan duas chamonnas 
dal CAS chi sun fich bain frequentadas. 
 
Chasper Gaudenz appelescha amo üna vouta da sustgnair il proget. Scha la secziun EB da 
resposta negativa schi nu vezz’el ingün avegnir per quist proget. 
 
Davo chi’d ais gnü fat amo alch propostas per e cunter ha nossa presidenta fat la seguainta 
dumanda: 
 
Eschat perinclets da surdar a la suprastanza la cumpetenza da manar inavant trattativas cul 
cumün da Müstair cun la resalva cha la radunanza cumünala da Müstair decida pe’l proget. 

Plünavant eschat perinclets cha la suprastanza tira aint offertas sur dals cuosts per savair 
davo plü concret scha’ls mez tendschan o schi’s sto chattar otras soluziuns. 
 
Cun 28 cunter 2 vuschs decida la radunanza cha la suprastanza dessa contiuar cun las 
trattativas.   
 
 
Tractanda 4 Varia 
  
Davo cha da quista tractanda nu vegn fat adöver serra la presidenta la radunanza in 
giavüschant a tuots preschaints ün bun arriv a chasa. 
 
 
Susch, ils 4 october 2007 
 
 
La presidenta:      l’actuar ad hoc: 
 
 
 
Gianna Rauch - Poo      Jon Poo Werro 


